КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ
«Сиктса олан пунктъясын да кар кодь посёлокъясын уджалысь вылыс тшупӧда тӧдӧмлунъяса да уджсикасын шӧр тшупӧда тӧдӧмлунъяса торъя категорияа медицина уджалысьяслы ӧтчыдысь компенсация мынтӧм йылысь»  Коми Республикаса Веськӧдлан котырлӧн 2012 во урасьӧм тӧлысь 14 лунся 45 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны «Сиктса олан пунктъясын да кар кодь посёлокъясын уджалысь вылыс тшупӧда тӧдӧмлунъяса да уджсикасын шӧр тшупӧда тӧдӧмлунъяса торъя категорияа медицина уджалысьяслы ӧтчыдысь компенсация мынтӧм йылысь»  Коми Республикаса Веськӧдлан котырлӧн 2012 во урасьӧм тӧлысь 14 лунся 45 №-а шуӧмӧ вежсьӧмъяс содтӧд серти. 
2. Урчитны, мый тайӧ шуӧмлӧн вынсялан лунсянь Коми Республикаса йӧзлысь дзоньвидзалун видзан канму учреждениеса медицина уджалысьяслӧн кӧсйысьӧмъясыс, кутшӧмъяс артмисны 2013 — 2016 воясын ӧтчыдысь компенсация мынтӧм босьтӧмкӧд йитӧдын, кольӧны тырвыйӧ вынаӧн.  

3. Тайӧ шуӧмыс вынсялӧ сійӧс официальнӧя йӧзӧдан лунсянь дас лун кольӧм бӧрын да паськалӧ 2017 вося тӧвшӧр тӧлысь 1 лунсянь артмӧм инӧда йитӧдъяс вылӧ. 
Коми Республикаса Веськӧдлан котырӧн

Коми Республикаса Веськӧдлан котырлӧн

2017 во урасьӧм тӧлысь 21 лунся 127 №-а шуӧм дорӧ

СОДТӦД

«Сиктса олан пунктъясын да кар кодь посёлокъясын уджалысь вылыс тшупӧда тӧдӧмлунъяса да уджсикасын шӧр тшупӧда тӧдӧмлунъяса торъя категорияа медицина уджалысьяслы ӧтчыдысь компенсация мынтӧм йылысь»  Коми Республикаса Веськӧдлан котырлӧн 2012 во урасьӧм тӧлысь 14 лунся 45 №-а шуӧмӧ пыртӧм
ВЕЖСЬӦМЪЯС
«Сиктса олан пунктъясын да кар кодь посёлокъясын уджалысь вылыс тшупӧда тӧдӧмлунъяса да уджсикасын шӧр тшупӧда тӧдӧмлунъяса торъя категорияа медицина уджалысьяслы ӧтчыдысь компенсация мынтӧм йылысь»  Коми Республикаса Веськӧдлан котырлӧн 2012 во урасьӧм тӧлысь 14 лунся 45 №-а шуӧмын: 
1. 1 пунктса 2 пунктулын «2013 — 2016 воясын» кывъяс вежны «2013 — 2017 воясын» кывъясӧн. 
2. Вылыс тшупӧда тӧдӧмлунъяса медицина уджалысьяслы, кодъяс воисны (вуджисны) 2013 - 2016 воясын удж вылӧ сиктса олан пунктъясӧ либӧ кар кодь посёлокъясӧ, 2013 - 2016 воясын ӧтчыдысь компенсация мынтӧм сетӧм йылысь положениеын, мый вынсьӧдӧма шуӧмӧн (2 №-а содтӧд), (водзӧ – Положение): 

1) Положение нимын «2013 — 2016 воясын» кывъяс вежны «2013 — 2017 воясын» кывъясӧн; 
2) 1 пунктса медводдза абзац гижны тадзи: 
«1. Ӧти миллион шайт мында ӧтчыдысь компенсация мынтӧм (водзӧ — мынтӧм) сетӧны Коми Республикаса йӧзлысь дзоньвидзалун видзан канму учреждениеясса медицина уджалысьяслы 35 арӧсӧдз, кодъяслӧн эм вылыс тшупӧда тӧдӧмлун, кодъяс 2013 — 2014 воясын воисны уджавны сиктса олан пунктъясӧ либӧ рабочӧй посёлокъясӧ вылыс тшупӧда велӧдан организация помалӧм бӧрын либӧ вуджисны уджавны сиктса олан пунктӧ либӧ рабочӧй посёлокӧ мукӧд олан пунктысь; 2015 воын мынтӧмсӧ сетӧны Коми Республикаса йӧзлысь дзоньвидзалун видзан канму учреждениеясса медицина уджалысьяслы 45 арӧсӧдз, кодъяслӧн эм вылыс тшупӧда тӧдӧмлун, кодъяс 2015 воын воисны уджавны сиктса олан пунктӧ либӧ рабочӧй посёлокӧ либӧ вуджисны уджавны сиктса олан пунктӧ либӧ рабочӧй посёлокӧ мукӧд олан пунктысь; 2016 воын мынтӧмсӧ сетӧны Коми Республикаса йӧзлысь дзоньвидзалун видзан канму учреждениеясса медицина уджалысьяслы 50 арӧсӧдз, кодъяслӧн эм вылыс тшупӧда тӧдӧмлун, кодъяс 2016 воын воисны уджавны сиктса олан пунктӧ либӧ кар кодь посёлокӧ либӧ вуджисны уджавны сиктса олан пунктӧ либӧ кар кодь посёлокӧ мукӧд олан пунктысь; 2017 воын мынтӧмсӧ сетӧны Коми Республикаса йӧзлысь дзоньвидзалун видзан канму учреждениеясса медицина уджалысьяслы 50 арӧсӧдз, кодъяслӧн эм вылыс тшупӧда тӧдӧмлун, кодъяс 2016 да 2017 воясын воисны уджавны сиктса олан пунктӧ либӧ рабочӧй посёлокӧ, либӧ кар кодь посёлокӧ либӧ вуджисны уджавны сиктса олан пунктӧ либӧ рабочӧй посёлокӧ, либӧ кар кодь посёлокӧ мукӧд олан пунктысь (водзӧ — медицина уджалысь).»;

3) 2 пунктӧ содтыны татшӧм сюрӧса абзац:

«2017 воын медицина уджалысьяслы мынтӧмъяссӧ сьӧмӧн могмӧдӧны мукӧд сьӧмкудкостса трансферт тшӧт весьтӧ, кутшӧмъясӧс сетӧны Медицинскӧя быть страхуйтан федеральнӧй фондлӧн сьӧмкудйысь Коми Республикаса мутас медицинскӧя быть страхуйтан фондлӧн сьӧмкудйӧ локтан финансӧвӧй во вылӧ да планӧвӧй кадколаст вылӧ Медицинскӧя быть страхуйтан федеральнӧй фондлӧн сьӧмкуд йылысь Федеральнӧй оланпас серти, да Коми Республикаса республиканскӧй сьӧмкуд сьӧм тшӧт весьтӧ 60 да 40 прӧчентӧн лӧсялӧмӧн.»;

4) 3 пунктса медводдза абзац гижны тадзи:


«3.  Медицина уджалысь уджалан сёрнитчӧм (уджалан сёрнитчӧм дорӧ содтӧд артмӧдчӧм) кырымалӧм бӧрын, мый кырымалӧма 2013 — 2015 воясын Коми Республикаса йӧзлысь дзоньвидзалун видзан канму учреждениекӧд (водзӧ – йӧзлысь дзоньвидзалун видзан учреждение), сетӧ Коми Республикаса йӧзлысь дзоньвидзалун видзан министерствоӧ (водзӧ — Министерство) мынтӧмсӧ сетӧм йылысь шыӧдчӧм лӧсялӧмӧн 2013 вося вӧльгым тӧлысь 1 лунысь, 2014 вося вӧльгым тӧлысь 1 лунысь, 2015 вося вӧльгым тӧлысь 1 лунысь оз сёрджык кадколастӧ. 2016 да 2017 воясын йӧзлысь дзоньвидзалун видзан учреждениекӧд уджалан сёрнитчӧм (уджалан сёрнитчӧм дорӧ содтӧд артмӧдчӧм) кырымалӧм бӧрын медицина уджалысь сетӧ мынтӧмсӧ сетӧм йылысь шыӧдчӧм Министерствоӧ 2017 вося вӧльгым тӧлысь 1 лунысь оз сёрджык кадколастӧ. Мынтӧмсӧ сетӧм йылысь шыӧдчӧмӧ колӧ пыртны:».

